Հ Ի Մ Ն Ա Վ Ո Ր ՈՒ Մ
	«Տեխնոլոգիական խողովակաշարերի կոնստրուկցիայի և անվտանգ շահագործման տեխնիկական անվտանգության ապահովման տեխնիկական կանոնակարգը հաստատելու մասին» Հայաստանի Հանրապետության կառավարության որոշման նախագծի

	     1.   Անհրաժեշտությունը

	          «Տեխնոլոգիական խողովակաշարերի կոնստրուկցիայի և անվտանգ շահագործման տեխնիկական անվտանգության ապահովման տեխնիկական կանոնակարգը հաստատելու մասին» (այսուհետ` Կանոնակարգ) Հայաստանի Հանրապետության կառավարության որոշման նախագծի ընդունման անհրաժեշտու- թյունը պայմանավորված է «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքի 5-րդ, 6-րդ հոդվածներով և 18-րդ հոդվածի ա) կետով և կիրարկումն ապահովելու համար:

Հայաստանի Հանրապետության տնտեսության տարբեր ոլորտների արտադրա- կան վտանգավոր օբյեկտներում տեղադրված տեխնոլոգիական խողովակաշարերի արդյունաբերական կամ տեխնիկական անվտանգությանը, վթարների կանխարգել- մանն,արտադրական  վնասվածության նախազգուշացմանը ներկայացվող պահանջների և դրանց շահագործման անվտանգության մակարդակի բարձրացումն ապահովելու նպատակով, այդպիսի արտադրական վտանգավոր օբյեկտների` հաշվառման, գրանցման, տեխնիկական անվտանգության փորձաքննությունների և զննումների անցկացման համար, ինչպես նաև երաշխիքներ ստեղծել սպասարկող անձնակազմի կյանքի և առողջության պաշտպանության համար:
          ՀՀ կառավարության որոշման նախագիծը մշակվել է հիմք ընդունելով Հայաստանի Հանրապետության օրենքները,մասնավորապես`

·  «Տեխնիկական անվտանգության ապահովման պետական կարգավորման մասին» Հայաստանի Հանրապետության օրենքը,
· «Իրավական ակտերի մասին» Հայաստանի Հանրապետության օրենքը:

	     2.   Ընթացիկ իրավիճակը և խնդիրները

	          Հայաստանի Հանրապետության տնտեսության տարբեր ոլորտների արտադրական վտանգավոր օբյեկտներում տեղադրված տեխնոլոգիական խողովակաշարեր շահագործող ֆիզիկական և  իրավաբանական անձինք այսօրվա դրությամբ դրանց շահագործումն իրականացնում են մեծ ռիսկերով, ապահովված չեն պետության և գործարար միջավայրի իրավահարաբերությունները կարգավորող տեխնիկական անվտանգության ապահովման նորմատիվատեխնիկական փաստաթղթերով կամ դրանց անվտանգ շահագործմանը ներկայացվող պահանջներով կամ սույն Կանոնակարգով, որը  ներկա վիճակում ՀՀ օրենսդրական դաշտում բացակայում են: 

	3. Տվյալ բնագավառում իրականացվող քաղաքականությունը

	          Արտադրական վտանգավոր օբյեկտներում տեխնոլոգիական խողովակաշարերի նկատմամբ տեխնիկական անվտանգության ապահովման ուղղությամբ քաղաքականությունն իրականացվելու է «Տեխնիկական անվտանգության ապահովման պետական կարգավորման մասին» Հայաստանի  Հանրապետության օրենքի և այլ օրենքների, նորմատիվատեխնիկական և իրավական այլ ակտերի ու  Կանոնակարգի պահանջների հիման վրա և Հայաստանի Հանրապետության տեխնիկական անվտանգության ապահովման համակարգի օղակների` Հայաստանի Հանրապետության արտակարգ իրավիճակների նախարարության (լիազոր մարմին), տեխնիկական անվտանգության ազգային կենտրոնի և հավատարմագրված անձերի (տեխնիկական անվտանգության փորձաքննությունն իրականացնողներ), արտադրական վտանգավոր օբյեկտ շահագործող ֆիզիկական կամ  իրավաբանական  անձերի (այդ թվում դրանց կազմում ստեղծված տեխնիկական անվտանգության ծառայության) կողմից: 

	     4.  Կարգավորման նպատակը և բնույթը

	          Կանոնակարգի հիմնական նպատակն է աջակցել` 
·   տեխնոլոգիական խողովակաշարեր շահագործող կազմակերպություններին և գործարարներին այդ օբյեկտների արդյունաբերական կամ տեխնիկական անվտանգության ապահովման համար,
·  տեխնոլոգիական խողովակաշարեր շահագործող կազմակերպություններին արտադրական գործընթացների կամ աշխատանքների կատարման ժամանակ իրականացնել կազմակերպական բնույթի կանխարգելիչ միջոցառումներ տեխնոլոգիա- կան խողովակաշարերի շահագործման (նախագծման, պատրաստման, հավաքակց- ման, փորձարկման,շահագործման,վերանորոգման, վերակառուցման, կոնսերվացման, ապահավաքակցման, օգտահանման  և այլն) հետ կապված հնարավոր ռիսկերը նվազեցնելու կամ վերացնելու կամ մեղմացնելու ֆիզիկական և իրավաբանական անձանց ու պետական գույքին   վնաս պատճառելու վտանգի աղբյուր հանդիսացող այնպիսի գործոններն, ինչպիսիք են`

·  տեխնածին վթարները,
· արտադրական դժբախտ դեպքերը և պատահարները,

·  Հայաստանի Հանրապետության տեխնիկական անվտանգության ապահովման համակարգի օղակներին կարգավորել և հստակեցնել տեխնիկական անվտանգության ապահովման հետ կապված հարաբերությունները (այդ թվում` սույն իրավական ակտով)` պետության և գործարար միջավայրի (անկախ դրանց կազմակերպական-իրավական ձևից) իրավահարաբերությունները, Կանոնակարգի միջոցով նպաստել տեխնոլոգիական խողովակաշարերի առանց անվտանգության խախտումների կայուն և բնականոն գործունեությանն ապահովմանը: 

	5. Նախագծի մշակման գործընթացում ներգրավված ինստիտուտները և անձինք


	    Կանոնակարգի նախագիծը մշակվել է Հայաստանի  Հանրապետության արտակարգ իրավիճակների նախարարության «Տեխնիկական անվտանգության ազգային կենտրոն» ՊՈԱԿ-ի կանոնակարգերի մշակման և ուսումնական բաժնի  կողմից:
  Կանոնակարգի նախագիծը (էլեկտրոնային կրիչի վրա Կանոնակարգի` նախագծի տեքստն, ընդունման մասին ՀՀ կառավարության որոշման նախագիծը,հիմնավորումը և տեղեկանքները) քննարկման է ներկայացվել Հայաստանի Հանրապետության պետական կառավարման մարմիններին (շահագրգիռ նախարարություններին), տեխնոլոգիական խողովակաշարեր շահագործող առավել խոշոր տնտեսվարող սուբյեկտներին:

Կանոնակարգի նախագծի տեքստի լրամշակված տարբերակը նախապատ- րաստվել է քննարկումների արդյունքում նրանց կողմից արված և ամփոփաթերթում նշված բոլոր հիմնավորված առաջարկությունների ընդունման կամ չընդունման վերլուծության հիման վրա:

	     6.  Ակնկալվող արդյունքը

	          Հաստատված իրավական ակտ: 
          Կանոնակարգի ընդունումը և կիրառումը հնարավորություն կտա`

· ֆիզիկական և իրավաբանական անձանց կողմից շահագործվող արտադրական վտանգավոր օբյեկտներում տեխնոլոգիական խողովակաշարերի շահագործումը  Կանոնակարգի պահանջներին համապատասխանեցնելով նպաստավոր պայմաններ ստեղծել այդ արտադրություններում բարձրացնելու արտադրվող նյութերի որակը և ապահովել մրցունակությունը շուկայում, որի վերջնական արդյունքն իր հերթին կբերի տնտեսության սոցիալ-տնտեսական զարգացման արդյունավետության բարձրացմանը և տնտեսության վրա կունենա դրական ազդեցություն, 

·  նվազագույնի հասցնել այդ արտադրությունները սպասարկող անձնակազմի հետ տեղի ունեցող արտադրական մահացու կամ ծանր ելքով դժբախտ դեպքերի, պատահարների և թունավորումների քանակը,
· նախազգուշական կանխարգելիչ միջոցառումներ իրականացնելով երաշխիքներ ստեղծել և/կամ նվազագույնի հասցնել տեխնոլոգիական խողովակաշարերի  շահագործման հետ կապված հնարավոր տեխնածին կամ այլ բնույթի արտակարգ իրավիճակների առաջացման հավանականությունը,որոնք հանգեցնում են կամ կարող են հանգեցնել մարդկային բազմաթիվ զոհերի, մարդկանց առողջության ու շրջակա միջավայրին հասցվող զգալի վնասի, խոշոր նյութական կորուստների և մարդկանց կենսագործնեության բնականոն պայմանների խախտման:

	    7.   Այլ տեղեկություններ (եթե այդպիսիք առկա են)

	          -

